
ՆԵՐԱԾՈՒԹՅՈՒՆ 

 

Կրթությունը մարդու սոցիալական հարմարեցման լավագույն միջոցն է, 

այսինքն՝ մարդուն նախապատրաստելը հասարակության կյանքին, իր 

փոխազդեցությանը արտաքին աշխարհի հետ։  

Ուսուցման գործընթացը հիմնված է ուսուցչի և սովորողների համատեղ և 

նպատակային գործունեության վրա, որի ընթացքում իրականացվում է կրթություն, 

դաստիարակություն և անձի զարգացում։ Սովորելը գործընթաց է, որի ընթացքը 

ենթարկվում է որոշակի տրամաբանության, և, այդպիսով, տրվում է 

ուսումնասիրության, կառավարման և կանխատեսման: Ուսուցման գործընթացն այլ 

կերպ կոչում են կրթական կամ դիդակտիկ գործընթաց՝ օգտագործելով դրա 

կազմակերպման մեթոդների և ձևերի համակարգերը: 

Ուսուցման կազմակերպման ձևերը տարբեր ժամանակաշրջաններում տարբեր 

են եղել։ Դրանք կախում են ունեցել տվյալ հասարակարգի սոցիալ-տնտեսական 

քաղաքական արտադրողական և արտադրական հարաբերություններից, 

հասարակության կողմից դպրոցին ներկայացված պահանջներից, գիտությունների ու 

տեխնիկայի զարգացման միտումներից և և բազմաբնույթ հանգամանքներից։ 

Աշխատանքը բաղկացած է երկու գլուխներից՝ առաջինում ներկայացվում են 

ուսուցման կազմակերպման ձևերի էվոլյուցիան, զարգացման փուլերը, 

համակարգերի տեսակները նրանց տարբերություններն ու նմանությունները, 

առավելությունները և թերությունները, իսկ երկրորդ գլխում նկարագրվում է դասի 

տեսակները, անցկացման տարբերակները և դրանց նկատմամբ ժամանակակից 

պահանջները։ Անդրադարձ է կատարվում նաև ժամանակի մարտահրավերներին՝ 

մասնավորապես Քովիդ-19 համաճարակի պայմաններում դասի կազմակերպման 

ձևերին։  

Աշխատանքը գրելիս հիմնականում օգտվել եմ Յու. Ամիրջանյանի և 

Ա.Սահակյանի «Մանկավարժություն» ուսումնական ձեռնարկից, Ֆ. Վ. Կադոլի 

«Ուսուցման կազմակերպման ձևերը և մեթոդները» գրքից,  Ի.Պ. Պոդլասիյի 

«Մանկավարժություն» գրքից և այլն։ 

ԳԼՈՒԽ 1. ՈՒՍՈՒՑՄԱՆ ԿԱԶՄԱԿԵՐՊՄԱՆ ՁԵՎԵՐԻ ԷՎՈԼՅՈՒՑԻՈՆ 

ԶԱՐԳԱՑՈՒՄԸ 

 

Կրթության կազմակերպման ձևը միջոց է նպատակային կրթա-ճանաչողական 

գործունեության ծավալման, որը ուսուցիչը կարող է կիրառել կրթական-

դաստիարակչական ազդեցություն ապահովելու համար։ Կրթության ձևերը 

բնութագրվում են փոփոխականությամբ և դինամիզմով։ Անընդհատ ստեղծվում են 

նոր ձևեր, որոնք փոխարինում են հնացած ձևերին։ Ձևերի այս զարգացումը հետևում 

է հասարակության սոցիալական զարգացմանը, նյութական և հոգևոր մշակույթի 

աճին: 

ժամանակի ընթացքում մանկավարժական այս կատեգորիան անընդհատ 

փոխվում է` կրթության բովանդակության փոփոխության, նոր դիդակտիկ 

նպատակների և կրթական առաջադրանքների և ժամանակակից դասավանդման 

միջոցների ի հայտ գալու ազդեցության ներքո: 

Մանկավարժության մեջ կրթության ձևը այն չէ, որ գոյություն ունի եզակի թվով և 

պարտադիր է բոլորի համար: Կախված մի շարք հանգամանքներից, ինչպիսիք են, 

օրինակ, կրթական գործընթացում ներգրավված սովորողների քանակը, միանգամից 

առանձնանում են կրթության կազմակերպման երկու հիմնական ձևեր. 

1. Անհատական, որը ենթադրում է, որ ներգործություն կկատարվի մեկ անհատի 

վրա։ 

2. Խմբային, երբ սովորողներն աշխատում են խմբերով, որոնց մեջ ներառվում են 

որոշակի չափանիշների համաձայն։ 

Վաղ ժամանակներում հին աշխարհի երկրներում (Հին Եգիպտոս, Հին 

Չինաստան, Հին Հնդկաստան, Հին Հունաստան, Հին Հայաստան և այլն) ուսուցման 

կազմակերպման առաջին ձևը եղել է  ահատական ուսուցումը, երբ ուսուցիչն իր 

կազմած դասագրքով պարապում էր մեկ երեխայի հետ1։  Ուսուցման այս ձևն 

                                                             
1 Ամիրջանյան Յու., Մանկավարծություն, Եր., Մանկավարժ հրատարակչություն, 

2005, էջ 188։  

ընդունված է անվանել «Անհատական ուսուցում»։ Այն պահպանվել է մինչև 18-րդ 

դարը։ Ուսուցման անհատական ձևի առավելությունը կայանում է նրանում, որ 

ուսուցիչը աշակերտի հետ տանում էր անհատականացված աշխատանք և հետևում 

նրա գիտելիքի զարգացմանը։ Աշակերտը մշտապես գտնվում էր նրա 

վերահսկողության տակ, որն էլ ստիպում էր աշակերտին անտեղի ժամանակ 

չվատնել և այն ռացիոնալ ու արդյունավետ օգտագործել, ուրը խթանում էր ուսման 

բարձր որակի հասնել։ Տարբերակված մոտեցումը իրականացնելը կարողություն է, 

որն առավելագույնս ազդում է անհատի ներուժի զարգացման վրա:  

Անհատական ուսուցման թերություններից առաջնայինն այն է, որ աշակերտը 

կտրված է իր ընտանիքից և հասակակիցներից, որը բացասաբար է անդրառնում նրա 

սոցիալիզացման, ինտեգրման վրա։ Նաև ուսուցչի գործառույթները 

սահմանափակվում էին հիմնականում աշակերտին տրվող 

հանձնարարություններով և դրանք ստուգումով, ինչը հնարավորություն չի տալիս 

ինտերակտիվ մեթոդներ կիրառելու։  

Շուտով անհատական ուսուցմանը հաջորդեց ուսուցման ահատական-խմբային 

ձևը, որի պարագայում ուսուցիչը մի սենյակում աշխատում էր տարբեր տարիքի, 

տարբեր պատրաստվածությամ երեխաների հետ2։ Ուսուցիչը թեև հավաքում էր 

խումբ, սակայն նրանց տարիքի և գիտելիքի տարբերության պատճառով ստիպված էր 

լինում առանձին հանձնարարություններ տալ, բացատրել և ստուգել։ Հենց դա էլ 

հանդիսանում է անհատական-խմբային ուսուցման ձևի թերությունը, սակայն 

անհատական ուսուցման հետ համեմատելով կարող ենք ասել, որ խմբերի 

առկայությունը որոշակիորեն նպաստում է երեխաների սոցիալիզացիայի և 

ադապտացիայի գործընթացին։  

Կրթության ուսուցման կոլեկտիվ կամ խմբային ձևը լուծում է նախորդի 

հիմնական թերությունը, քանի որ արդեն խմբերում հանդես են գալիս նույն տարիքի 

աշակերտներ։ Խմբերի բաժանումը թույլ է տալիս իրականացնել տարբերակված 

մոտեցում ուսուցման և դաստիարակության հարցում, քանի որ խմբի կազմը քիչ թե 

                                                                                                                                                                                                    
 
2 Ամիրջանյան Յու., Մանկավարժություն, Եր., Մանկավարժ հրատարակչություն, 2005, էջ 188։ 



7 
 

շատ միատարր է պատրաստվածության, հետաքրքրությունների տեսանկյունից։ 

Նման պայմաններում հնարավոր է ներգրավել ավելի մեծ քանակությամբ 

փաստական նյութերի ուսումնասիրություն, օգտագործել կատարված աշխատանքը՝ 

խմբում գործող մեխանիզմներն ու օրինաչափությունները հայտնաբերելու և 

հաստատելու համար, ստուգելու դիտարկումներից ստացված եզրակացությունների 

վստահելիությունը:3  

Խմբում, համատեղ գործունեության ընթացքում, նկատվում է բոլոր 

մասնակիցների միջև հարաբերությունների ներդաշնակեցում, բարենպաստ 

մթնոլորտի ստեղծում, որն ազդում է ինչպես ուսուցման արտադրողականության, 

այնպես էլ արտադպրոցական և արտադասարանական գործունեության վրա։ 

Շուտով կոլեկտիվ խմբային ուսուցումը հանդես եկավ Արևմտյան Ուկրաինայում, 

Բելոռուսիայում, Սլովակիայում, Չեխիայում և այլուր։ Ուսուցման դաս-

դասարանային համակարգը առաջադրել և հիմնավորել է չեխ ականավոր 

մանկավարժ Յան Ամոս Կոմեսկին4։ Նա սահմանել է ուսումնական տարվա 

գաղափարը՝ քառորդների բաժանումով, մտցրել դպրոցական արձակուրդները, 

հստակեցրել ուսումնական օրվա կազմակերպումը։ Դպրոցներում այն ժամանակ 

աշակերտների ընդունելությունը կատարվում էր ամբողջ տարվա ընթացքում։ 

Աշակերտները, թեև նստում էին միասին՝ միևնույն դասարանում, բայց դասարանի 

բոլոր աշակերտների հետ կոլեկտիվ պարապմունքներ չէին տարվում. յուրաքանչյուր 

աշակերտ սովորում էր իր անհատական տեմպով։ Ուսուցիչը յուրաքանչյուրի հետ 

պարապում էր անհատապես։ Կոմենսկին պնդում էր, որ ընդունելությունը դպրոցում 

կատարվի տարվա մեջ մեկ անգամ, որ ուսուցիչը կոլեկտիվ աշխատանք կատարի 

ամբողջ դասարանի հետ։ Նա ցուցումներ է տվել, թե ինչպես պլանավորել և վարել 

դասը, դրա մի մասը հատկացնելով աշակերտների գիտելիքների հաշվառմանը՝ 

հարցման միջոցով, մյուս մասը՝ նոր նյութի բացատրմանն ու վարժություններին։ 

Դաս-դասարանային համակարգի բնորոշ առանձնահատկություններն են. 

                                                             
3 Կրթության կազմակերպման ձևերը, https://zaochnik.com/spravochnik/pedagogika/teorija-

obuchenija/formy-organizatsii-obuchenija/, 12.07.2022 
4 Ամիրջանյան Յու., Նույն տեղում։  

https://zaochnik.com/spravochnik/pedagogika/teorija-obuchenija/formy-organizatsii-obuchenija/
https://zaochnik.com/spravochnik/pedagogika/teorija-obuchenija/formy-organizatsii-obuchenija/

 ուսուցումը կազմակերպվում է նույն տարիքի, նույն պատրաստվածության 

մակարդակն ունեցող սովորողների խմբի հետ, 

 ուսուցման կազմակերպման հիմնական ձևը դասն է, 

 յուրաքանչյուր դաս նվիրված է մեկ ուսումնական առարկայի, 

 ուսուցումն իրականացվում է կայուն դասացուցակով, 

 ուսուցման մեջ ղեկավարող դերը պատկանում է ուսուցչին 

Կազմակերպման մյուս ձևերի նկատմամբ դաս-դասարանային համակարգն ունի 

մի շարք առավելություններ։ Որոնք են, աշխատանքների կազմակերպվածությունը և 

հստակությունը, միաժամանակ աշակերտների մեծ խմբի հետ աշխատելու 

հնարավորությունը, նպաստավոր պայմանների ստեղծումը կոլեկտիվ 

գործունեության, փոխհամագործակցության համար, դասարանական կոլեկտիվի 

դրական ազդեցությունը աշակերտների վրա, ուսուցման կազմակերպման այլ ձևեր 

ևս կիրառելու հնարավորությունը (էքսկուրսիաներ, սեմինարներ և այլն)։ 

Առավելություններին զուգահեռ այս ձևը ունի նաև հետևյալ թերությունները։ Նախ 

ուսուցիչը ինչպես հարկն է չի կարողանում ճանաչել սովորողների անհատական 

հոգեբանական առանձնահատկությունները, անհնար է աշակերտների անհատական 

առանձնահատկությունները լիարժեք հաշվառել՝ այս ձևը չի ապահովում ավագ և 

կրտսեր դպրոցականների հաղորդակցումը5։ Այլ խնդիր է այն, որ հիմնական 

ուղղվածությունը դեպի միջին ընդունակություններ ունեցող աշակերտներն են՝ թույլ 

ընդունակություններ ունեցող սովորողները մնում են ստվերում, իսկ առավել 

ընդունակները հնարավորություն չեն ունենում աշխատել ուժերի լիարժեք լարումով։ 

Նշված թերությունները, այնուամենայնիվ, չեն կարող ժխտել դաս-դասարանային 

համակարգի նշանակությունը, այն եղել ու մնում է ուսուցման կազմակերպման 

ամենահաջողված ձևը։ 

Արդեն 20-րդ դարում, մասնավորապես՝ 1978 թ.-ին Անգլիացի քահանա Բելի և 

ուսուցիչ Լանկաստերի ջանքերով հիմնադրվում է ուսուցման Բել-Լանկաստերիան 

համակարգը ։ Ուսուցման այս համակարգի էությունն այն է, որ ուսուցիչը պարապում 

էր մեծ խմբերի հետ։ Դասավանդման այս համակարգում դասավանդում էին ավելի 

                                                             
5 Նշվ. Աշխ., էջ 190։  

հին, ավելի փորձառու ուսանողներ, որոնք նախապես պատրաստվել էին ուսուցչի 

հետ, սովորեցնում էին իրենց խմբերին մեծ դահլիճի տարբեր անկյուններում, այն 

ժամանակ, երբ ուսուցիչը տեսանելի վայրում նստած ղեկավարում էր նրանց 

աշխատանքը։ Ավագ Ուսումը հայտնի է նաև որպես մոնիտորային համակարգ 

(«մոնիտոր» բառից -մենթոր, կրկնուսույց, դաստիարակ) 6: Դպրոցականների կողմից 

յուրաքանչյուր տասնյակ աշակերտի համար պարապմունքները կոչվեցին 

դեկուրիոններ, իսկ պարապողները՝ մոնիտորներ։ Բել-Լանկաստերյան համակարգը 

հնարավորություն էր ընձեռում միանգամից ուսուցանել շատ թվով աշակերտների 

կազմակերպել զանգվածային ուսուցում։ Սակայն ուսուցման որակի ցածր լինելու 

պատճառով էլ լայն տարածում չի գտնում։ 

Շուտով հանդես եկավ ուսուցման Բատավյան համակարգը։ Դրա հիմնական 

էությունն այն է, որ ուսումնական գործունեությունը աշխատանքային օրվա 

ընթացքում բաժանվում էր երկու մասի։ Առաջին մասում աշակերտների համար 

կազմակերպվում և անցկացվում էին պարապմունքներ։ Ուսման մեջ դժվարությամբ 

առաջադիմողների հետ պարապում էին առանձին, իսկ իրենց ընդունակություններով 

աչքի ընկնողների և իրենց գիտելիքները զարգացնել ու խորացնել ցանկացողների 

հետ՝ առանձին, որը , կարծես, լուծում է դաս-դասարանային համակարգի հիմնական 

թերությունը։ Աշխատանքային  օրվա  երկրորդ կեսում ուսուցումը 

անհատականացվում էր։ Դա արվում էր հատուկ՝ սովորողների ձեռք գիտելիքները 

իմաստավորելու և պրակտիկայում կիրառելու նպատակով7։ 

Գերմանիայի Մանհեյմ քաղաքում 19-րդ դարի վերջերին և 20-րդ դարի սկզբերին 

հիմնվում է Մանհեյմի համակարգը։ Մանհեյմի համակարգի հիմքում անհատական 

ուսուցումն է։ Աշակերտներն ըստ մտավոր ընդունակությունների բաաժանում էին  

թույլ, միջակ լավ և առավել լավ սովորողների դասարանների։ Արտասահմանյան 

լեզուներ ուսումնասիրող ավելի ընդունակ աշակերտների համար կային 

«անցումային» դասարաններ8: Դասարաններում աշակերտները բաժանվում էին ըստ 

պսիխիոմետրիկ հետազոտությունների, ուսուցիչների բնութագրերով և 

                                                             
6 Кадол Ф. В. , Указ. Соч., ст. 5. 

7 Ամիրջանյան Յու., Նշվ. Աշխ., էջ. 191։ 
8 Նույն տեղում։ 

քննությունների արդյունքերով։ Գործող ծրագրերի տարբերությունները խանգարում 

էին, հնարավորություն չէին ընձեռում թույլ սովորողներին հասնել մտավոր բարձր 

մակարդակների։ Մանհեյմի համակրգը շատ կողմնակիցներ է ունեցել հատկապես 

Գերմանիայում, սակայն այդուհանդերձ նաև քննադատության է արժանացել։  

Այս համակարգը քննադատվել է հետևյալ հիմնական կետերով՝ 

1. Տարբեր տեսակի դասարաններում վերապատրաստման համար երեխաների 

ընտրության մեթոդների անվստահություն: Ուսանողները բաժանվել են 

դասարաններում՝ հիմնվելով ուսուցիչների դիտարկումների, հոգեբանական 

հետազոտությունների և քննությունների վրա: Հաշվի առնելով, որ դիտարկման 

մեթոդը շատ սուբյեկտիվ է, և հոգեաչափական մեթոդներն այն ժամանակ 

անկատար էին, մեծ էր հավանականությունը սխալ գնահատելու երեխայի 

ունակությունները: 

2. Սովորողին կարգավիճակի սահմանում՝ իրեն դասարանի համապատասխան, 

որը նա ստացել է ընտրության ընթացքում: Ենթադրվում էր, որ երեխաները, 

կախված իրենց հաջողությունից, կարող են տեղափոխվել այլ տիպի դասարան, 

սակայն, ըստ էության, տեղափոխման կարգը մշակված չէր: Դա հանգեցրեց 

այն փաստի, որ երեխան, մեկ անգամ լինելով որոշակի տեսակի դասարանում, 

մնում է նույն դասարանում մինչև ուսման ավարտը9: 

Այնուամենայնիվ, այդ թերությունները հաղթահարվեցին Մանհեյմի համակարգի 

հետագա զարգացման գործընթացում։ Սովորողների ընտրության ավելի օբյեկտիվ 

մեթոդներ հայտնվեցին, հոգեբանական հետազոտությունների հուսալիությունը 

բարձրացավ, զարգացան սովորողներին այլ տեսակի դասարաններ տեղափոխելու 

մանկավարժական և կարգավորիչ ասպեկտները ՝ ելնելով նրանց ակադեմիական 

նվաճումներից: 

Ներկայումս Մահնեյմի համակարգի տարրերը առկա են նաև տարբերակված 

կրթության տարբեր համակարգերում (օրինակ` պրոֆիլային դասընթացներ և 

                                                             
9 Сидоров С.В., Мангеймская система обучения, сайт педагога-исследователя, http://si-

sv.com/publ/1/14-1-0-184 , 28.05.2021 

http://si-sv.com/publ/1/14-1-0-184
http://si-sv.com/publ/1/14-1-0-184

ուղղման դասեր ( классы коррекции ) ժամանակակից դպրոցներում` դասարանը 

բաժանելով խմբերի `տարբեր օտար լեզուներ սովորելու համար): 

20-րդ դարի սկզբներին ԱՄՆ-ի Դալտոն քաղաքում հանդես եկավ ուսուցման 

Դալտոն-պլան համակարգը, որի հիմնադիրը կոթական գործիչ  Ելենա Պարկհերստ 

էր։ Այն նաև կոչվում էր  լաբորատոր կամ արհեստանոցային  համակարգ10։ Այդ տիպի 

դպրոցում (Դալտոն-պլան) կենտրանական տեղ էր գրավում ուսումնական 

գործունեությունը։ Այս ձևով աշխատանքներ կազմակերպելիս սովորողները 

ընդհանուր լսարանային գործունեությանը չէին կապվում, նրանց տրվեց 

ազատություն ինչպես դասընթացի  ընտրության հարցում, տարբեր առարկաների 

հերթականության ընտրության մեջ, այնպես էլ նրանց իրենց ժամանակի 

օգտագործման հարցում:   

Ուսուցիչներն աշակերտներին հանձնարարություններ տալիս էին ամբողջ 

ուսումնական տարվա համար։ Առաջադրանքը կամ հանձնարարությունը տրվում էր 

յուրաքանչյուր ուսումնական առարկայից։ Այն բաժանվում էր ամիսների վրա, 

այսինքն՝ կատարման ժամկետը կոնկրետացվում էր։ Սովորողները սահմանված 

ժամկետում կատարում էին առաջադրանքը և ներկայացնում գրավոր 

հաշվետվություններ։ 

Աշակերտներն ինքնուրույն աշխատում էին լաբորատորիաներում, 

արհեստանոցներում, կատարում ուսուցչի կողմից տրված առաջադրանքները։ 

Անհրաժեշտության դեպքում, օգնության համար դիմում էին ուսուցչին, որը 

մշտապես գտնվում էր լաբորատորիայում կամ արհեստանոցում։ Անհրաժեշտության 

դեպքում, օգնության համար դիմում էին ուսուցչին, որը մշտապես գտնվուլ էր 

լաբորատորիայում կամ արհեստանոցում11։  

Ուսումնական հաջողություններն ապահովելու համար աշակերտների տալիս էին 

հանձնարարությունները կատարելու մեթոդական ցուցումներ պարունակող 

ուսումնական ձեռնարկներ, հրահանգներ, անկացնում կոնսուլտացիաներ։ 

Պարապմունքների համար միասնական դասատախտակ չկար։ Կոլեկտիվ 

                                                             
10 Նույն տեղում։  
11 Նույն տեղում։ 

աշխատանքը կատարվում էր օրեկան մեկ ժամով։ Մնացած ժամանակը 

օգտագործվում էր լաբորատորիաներում և արհեստանոցներում։ 

Դալտոն-պլանի համակարգով առաջադրանքները հնարավորություն տվեցին 

սովորելու տեմպը ուսանողների կարողություններին հարմարեցնելու, նրանց 

անկախությանը և ինքնուրույնությանը ընտելացնելու, նաև 

նախաձեռնողականության բարձրացմանը, դրդել աշխատանքի ռացիոնալ 

մեթոդների որոնմանը և ունենալ առաջադրանքի կատարման համար 

պատասխանատվության զգացում՝ ստանձնած պարտավորություններին 

համապատասխան12։ Դալտոն-պլան համակարգը քիչ էր նպաստում սովորողնորի 

կողմից գիտությունների հիմունքների տիրապետմանը։ Ջ. Դյուին, ժամանակիկ 

գովեստով էր խոսում այդ համակարգի մասին, հետո սկսեց քննադատել այն։ 

Որպեսզի խթանվեր սովորողների աշխատանքը, մեկ աշխատանքը 

համեմատվում էր մյուսի կատարածի հետ։ Ուսուցիչը կազմում էր հատուկ աղյուսակ, 

ուր նշվում էր տվյալ յուրաքանչյուր աշակերտի կատարած աշխատանքը13։ Դալտոն-

պլան համակարգը ժամանակին մեծ հավանության էր արժանացել ԱՄՆ-ում։ Այն 

շատ բարձր են գնահատել Դյուի ամուսինները։ Այդ համակարգը տարածվել է շատ 

երկրներում, սակայն ոչ մի տեղ երկար կյանք չի ունեցել։ Հետագայում Դալտոն-պլան 

համակարգը կոչվել է լաբորատոր-բրիգադային։ Աշակերտները խմբավորվում էին 

բրիգադաներում, կատարում ուսուցչի հանձնանարարությունը և հաշվետու լինում 

նրան։ 

Դալտոն-պլան համակարգը հաջողություններ չունեցավ, դա հատկապես այն 

պատճառով, որ աշակերտներն ուսուցչի հանձնարարությունները կատարում էին 

առանց ուսուցչի բացատրության։ Դալտոն-պլանը թափանցեց նաև ԽՍՀՄ, որտեղ 

փորձեցին որոշակիորեն փոփոխել այն՝ փոխարինել դրա ծայրահեղ 

անհատականությունը կոլեկտիվ աշխատանքով, որը կհամատեղեր նախախգծային 

                                                             

 12 Кларин М.В., Дальтон-план, большая российская энциклопедия, 

https://bigenc.ru/education/text/2628509 , 12.07.2022 
13 Ամիրջանյան Յու., Նշվ.աշխ., նույն տեղում, էջ 193։ 

https://bigenc.ru/education/text/2628509

մեթոդի հետ։ Չնայած այս փորձերին, այնուամենայնիվ 1932 թ. կառավարության 

հատուկ որոշումով համակարգի կիրառումն դադարեցվեց14։  

Կրթության կազմակերպման մեկ այլ ձև է Լյորդ Տրամպի պլանը, որը հանդես 

եկավ ԱՄՆ-ում 20-րդ դարի 50-60-ական թվականներին և կոչվեց հիմնադիրի 

անունով։ Առանձին գիտնականներ այն համարում էին Դալտոն-պլանի նմանակը։ 

Ուսուցման այդ համակարգի էությունը հետևյալն է՝  

1. Նախ մեծ խմբերում, 100-150 աշակերտի համար դասախոսություններ են 

կարդում բարձրակարգ մասնագետներ, պրոֆեսորներ շատ հմուտ, 

բազմակողմանի զարգացած ուսուցիչներ, 

2. Այնուհետև դասախոսությունները քննարկվում էին 10-15 հոգուց բաղկացած 

խմբերում։ Մասնակիցները հայտնում էին իրենց կարծիքները, 

դիտողությունները, տեսակետները այս կամ այն հարցի շուրջ կատարում 

իրենց մտահանգումները ու եզրահանգումները։  

3. Այս ամենից հետո աշակերտներին տրվում էին անհատական 

առաջադրանքներ, որոնք պարտադիր կարգով կատարում են դրանք և 

հաշվետվություններով հանդես գալիս ուսուցիչների, դասախոսների, իրենց 

ընկերների միջև15։ 

Ըստ Տրամպի պլանի դասախոսություններին տրվում է ուսումնական 

աշխատանքի ժամանակի 40% -ը փոքր խմբերի պարապմունքների ( 

դասախոսությունների քննարկմանը) 10%-ը լաբորատորիաներում, ուսումնական 

կաբինետներում, գրադարաններում և այլ վայրեիում սովորողների ինքնուրույն 

աշխատանքներին՝ 40%-ը16։ Հետաքրքրական է այն, որ խմբերի կազմը նույնը չէր և 

մշտապես փոփոխվում էր, ինչը հնարավորություն էր տալիս նոր կապեր ստեղծել 

խմբի անդամների միջև։ Խմբերում պարապմունքները հիմնականում ուսուցիչներն 

էին վարում և աչքի ընկնող սվորողները։  

Ուսուցման այս համակարգը շատ հայտնի է ԱՄՆ-ում, սակայն 

այնուամենայնիվ, դրանով առաջնորդվում են մի շարք փորձարարական դպրոցներ, 

                                                             
14 Նույն տեղում։ 
15 Նույն տեղում։ 
16 Նույն տեղում։ 

իսկ զանգվածային    (մասսայական) դպրոցներում կիրառում են այդ պլանի առանձին 

տարրեր։ Արևմուտքի դպրոցներում ըստ Տրամպի պլանի, գործում են առանձին 

դասարաններ, երբ աշակերտը մեկ առարկայից կարող է սովորել 5րդ դասարանի 

ուսումնական պլանով, իսկ մեկ ուրիշ առաիկայից՝ 3-րդ17։  

Այժմ ԱՄՆ-ում կա միտում՝ դասընթացի իրականացման տարբեր վայրերի 

ընտրությամբ փորձարարական դպրոցների հիմնում։ Այս դպրոցներում կրթությունը 

կազմակերպվում է ուսումնական հաստատություններում, գրադարաններում, 

արհեստանոցներում, ինչը շատ գիտնականներ համարում են ավանդական դպրոցի 

քայքայում։ Սակայն պետք է ընդունենք, որ նմանատիպ վայրերում` կախված 

առարկայից, դասընթացի կազմակերպումը հնարավորություն է տալիս ավելի 

բովանդակային ու ամբողջական ըմբռնել նյութը։ Այս համակարգի մտածված, 

ննպատակային իրագործումը ոչ թե կքայքայի դաս-դասարանային համակարգը, այլ 

ընդհակառակը՝ կկատարելագործի և կամրապնդի։ 

Այսպիսով՝ տեսնում ենք, որ ընդհանուր առմամբ, կրթության կամակերպման 

ձևերի ընտրությունը կարևոր է եղել բոլոր ժամանակներում և պայմանավորված 

որոշակի ժամանակաշրջանի առանձնահատկություններով և պահանջներով, 

ստեղծվում են այդ պահանջներին համապատասխան համակարգեր և հետագայում 

զարգանում՝ ընդունելով նոր ձևեր։  

 

 

 

 

 

 

 

 

                                                             
17 Նշվ. Աշխ., էջ 194։ 

ԳԼՈՒԽ 2. ԴԱՍԻ ԿԱԶՄԱԿԵՐՊՄԱՆ ՁԵՎԵՐԸ ԵՎ ԱՐԴԻ ՄԱՐՏԱՀՐԱՎԵՐՆԵՐԸ 

 

18-րդ դարում ի հայտ եկած դաս-դասարանային համակարգն այսօր 

ամենատարածված և հիմնական կրթության կազմակերպման հիմնական ձև է 

հանդիսանում, որի հիմնադիրը Յան Կոմեսկին է։ Դրանից բացի դպրոցներում 

կիրառվում են նաև այլ ձևեր, ինչպիսիք են լրացուցիչ դասընթացները, 

համաժողովները, խմբակային և ֆակուլտատիվ պարապմունքները, խմբային 

աշխատանքները, արտադպրոցական ընթերցանությունը, ինքնուրույն տնային 

աշխատանքը, էքսկուրսիաները, համակարգչային դասեր և այլն18։ 

Դաս-դասարանային ուսուցման կազմակերպման հիմնական ձևը դասն է։ Այն 

սովորողների միևնույն տարիքի մշտական կազմի, գրեթե միևնույն մակարդակի 

երեխաների հետ, կայուն դասատախտակով կազմակերպված պարապմունք19։ 

Դասը ուսումնական գործընթացի հատված է /փուլ, տարր/, որն  ավարտուն է 

իմաստային, ժամանակային և կազմակերպչական առումներով։ Չնայած կարճ 

տևողության՝ դասը ուսումնական գործընթացի բարդ և պատասխանատու էտապ է։  

Ժամանակակից և բարձրորակ դասը պետք է համապատասխանի հետևյալ 

պահանջներին՝ 

                                                             
18 Подласый И.П., Педагогика, книга 1, Москва, Юрайт, 1999, С․ 280։  

19 Ամիրջանյան Յու., Մանկավարծություն, Եր.,Մանկավարժ հրատարակչություն, 2005, էջ 196։ 

1. Գիտության վերջին նվաճումների, մանկավարժական առաջադեմ 

պրակտիկայի օգտագործումը, ուսումնական գործընթացի օրենքների հիման 

վրա դասի կառուցումը: 

2. Դասի իրականացում բոլոր դիդակտիկ սկզբունքների և կանոնների օպտիմալ 

հարաբերակցությամբ: 

3. Սովորողների ճանաչողական արդյունավետ գործունեության համար 

համապատասխան պայմանների ապահովում՝ հաշվի առնելով նրանց 

հետաքրքրությունները, հակումներն ու կարիքները: 

4. Սովորողների կողմից ընկալվող միջառարկայական կապերի հաստատում։ 

5. Կապ նախկինում սովորած գիտելիքների և հմտությունների հետ։ 

6. Անձի համակողմանի զարգացում, մոտիվացիա։ 

7. Կրթական գործունեության բոլոր փուլերի տրամաբանական 

հաջորդականություն։ 

8. Կրթական գործիքների արդյունավետ կիրառում: 

9. Կապը կյանքի, արտադրական գործունեության, սովորողների անձնական 

փորձի հետ: 

10. Գործնականում անհրաժեշտ գիտելիքների, ունակությունների, 

հմտությունների, մտածողության և գործունեության ռացիոնալ մեթոդների 

ձևավորում: 

11. Սովորելու ունակության ձևավորում, գիտելիքների ծավալը անընդհատ 

լրացնելու անհրաժեշտություն: 

12. Յուրաքանչյուր դասի մանրակրկիտ նախապատրաստում, կանխատեսում, 

ձևավորում և պլանավորում։20 

Մեծ նշանակություն ունի դասի կազմակերպման և անցկացման 

հստակությունը։ Այն ենթադրում է յուրաքանչյուր րոպեի արդյունավետ կիրառում, 

դասի բոլոր փուլերի որոշակիություն, կրթական, դաստիարակչական, 

զարգացման խնդիրների իրագործում, ուսուցչի և աշակերտների գործունեության 

փոխկապակցվածություն, գիտակցական բարձր մակարդակ ու 

կարգապահություն։  

                                                             
20 Подласый И.П., Указ. Соч, С,. 281։ 

Դասի արդյունավետ ընթացք ապահովելու համար հարկավոր է պահպանել 

նրա կառուցվածքը։ Կոմենսկին և Գերբերդը առաջ են քաշել  համակցված դասի 

կառուցվածքը, որը բաղկացած է 4 էտապից՝  

1. Անցածի վերհիշում ՝ գիտելիքի ակտիվացում, 

2. Նոր նյութի ուսումնասիրում, նոր հմտությունների ձևավորում, 

3. Ամրապնդում և համակարգում, 

4. Տնային աշխատանք21։ 

Դասի անվանումը ինքնին ենթադրում է որոշ երևույթների համակցում, դա 

իրենից ներկայացնում է մի քանի նպատակի իրականացում մեկ դասի ընթացքում, 

նաև դասի տարրերի տարբեր հաջորդականությամբ իրականացնելու 

հնարավորություն, որն էլ ճկուն է դարձնում այն։ Այս ձևը լայն տարածում ունի 

զանգվածային պրակտիկայում, այն անցկացվող բոլոր դասերի 75-80%-ն է կազմում։22 

Դասի առավելություններից է նաև այն, որ համապատասխանում է ուսումնական 

գործընթացի կրթա-դաստիարակչական պրոցեսի կանոններին, և ուսուցիչներին 

կոնկրետ պայմաններին հարմարվելու հնարավորություն է տալիս ։  

Դասը տևում է 45 րոպե, որի արդյունավետությունը այժմ հիմնավորված է 

հոգեֆիզիոլոգիական ուսումնասիրությունների վրա։ Եթե դասերը կարճանում են, 

ապա կարիք է առաջանում արագացնել սովորողներին դասապրոցեսի մեջ 

ներգրավելու աշխատանքը, ինչը համապատասխանաբար կրճատում է 

արդյունավետ գործունեության ժամանակը։ Ավելի երկար դասերի դեպքում կամային 

ուշադրության կարգավորման անհրաժեշտությունը մեծանում է։  

Բացի իր կարևոր առավելությունից, այն է՝ հասցնել մեկ դասում մի քանի 

նպատակներ իրականացնել, համակցված դասն ունի նաև թերություններ։ Դրանք 

արտահայտվում են նրանում, որ գործնականում բավարար ժամանակ չկա ոչ միայն 

նոր գիտելիքների յուրացման, այլև ճանաչողական գործունեության մյուս տեսակների 

համար։ Համակցված դասի առաջարկման պահից արմատական փոփոխություններ 

են տեղի ունեցել. դասում ուսումնասիրված գիտելիքների ծավալը զգալիորեն 

                                                             
21 Указ. Соч, С,.284։ 
22 Подласый И.П., Указ. Соч, С, 284։ 

ավելացել է, շատ դպրոցներում դասասենյակներում աշակերտների թիվը մեծացել է, 

ինչը բարդացնում է ճանաչողական գործընթացների կառավարումը, սովորողների 

վերաբերմունքը ուսման նկատմամբ վատթարացել է, և հետևաբար դասի բոլոր 

փուլերի արտադրողականությունը՝ նվազել: Արտադրողականությունը բարելավելու 

համար ի հայտ եկան դասի կազմակերպման այլ տարբերակներ, որնցում 

սովորողները զբաղվում են հիմնականում մեկ տիպի գործունեությամբ։ Դրանք են՝ 

նոր նյութը յուրացնելու դաս, նոր հմտությունների ձևավորում, գիտելիքի և 

հմտությունների ընդհանրացում և համակարգում, վերահսկում և ուղղում, 

գիտելիքների կիրառում գործնականում։  Նկատում ենք, որ նշված բոլոր տեսակներն 

իրենցից ներկայացնում են «կրճատված» համակցված դաս։ Այս տիպի դասերի 

կառուցվածքը, սովորաբար, բաղկացած է երեք մասից։   

1. Աշխատանքի կազմակերպում (1-3 րոպե) 

2. Հիմնական մաս (ձևակերպում, յուրացում, կրկնություն, ամրապնդում, 

վերահսկում, կիրառում և այլն) (35—40) րոպե) 

3. Ամփոփում և տնային առաջադրանքներ (2-3 րոպե)23: 

Նշված համակարգում կարող ենք ավելացնել ևս մեկ կետ՝ ֆրոնտալ հարցում, 

որը աշխատանքի կազմակերպումից հետո իրականացվող և 5 րոպե տևողությամբ 

հարցում է դասից։ Այն հնարավորություն է տալիս հենց սկզբից երեխաներին 

ներգրավել դասապրոցեսին և նպաստել արդյունավետության բարձրացմանը։  

Ըստ Յու, Ամիրջանյանի և Ա. Սահակյանի, դասի տեսակները կարելի է 

առանձնացնել նաև ըստ պրոբլեմային ուսուցման, օրինակ՝ պրոպլեմային 

շարադրանքի դաս, մասնակի որոնողական դաս, պրոպլեմային ուսուցման առաջին և 

երկրորդ մակրդակի դասեր և այլն։  

Չմոռանանք նաև ժամանակակից տեխնիկայի ընձեռած 

հնարավորությունները, որոնց շնորհիվ համաճարակային պայմաններում դասի 

կազմակերպման նոր ձևեր տարածվեցին։ Արդեն տարբերակում ենք առկա, հեռավար 

և հիբրիդային դասեր, որոնցից առաջինին արդեն ծանոթացանք նախորդ էջերում։ 

Հեռավար ուսուցումը անհատականացված և համակարգված ուսուցման ձև է, երբ 

                                                             
23 Подласый И.П., Указ. Соч. С. 285։ 

ուսուցման գործընթացը սովորողի և դասավանդողի միջև իրականացվում է 

հիմնականում տեղեկատվական տեխնոլոգիաների և հեռահաղորդակցության 

միջոցներով:  Հեռավար դասն իրենից ներկայացնում է տեսակապով զանգ, որի 

ընթացքում հիմնականում պահմապնում են դասի կառուցվածքը, սակայն պետք է 

հասկանալ, որ «ավանդական» դասն առցանց անցկացնելը դեռ հեռավար ուսուցում 

չէ24։ Երբ մանկավարժությունը համահունչ չէ հեռավար կրթության գործընթացին, 

պարզապես տեխնոլոգիաների միջոցով փոխանցվում է այն, ինչ ֆիզիկական 

լսարանում փոխանցվում է դեմ առ դեմ։ Բովանդակության բնույթը դրանից չի 

փոխվում։ Անհրաժեշտ է կիրառել նոր մեթոդներ, օգտվել տեխնիկայի ընձեռած 

հնարավորություններից։ Այս համակարգն ունի թե՛ առավելություններ և թե 

թերություններ։ Առավելություն է այն, որ հաղթահարվում է տարածությունը և 

ժամանակը՝ եթե առկա դասերի ժամանակ սովորողներն ու ուսուցիչները գնում էին 

դասի անցկացման վայր, ապա այս դեպքում միանում են տնից՝ առանց լրացուցիչ 

բարդության։ Դասի ընթացքում հնարավոր է ցանկացած երևույթ ցույց տալ 

համացանցի միջոցով, ինչը լսարանային պայմաններում ոչ միշտ է հնարավոր։ Նաև 

հնարավոր է  ձայնագրել դասը, պահպանել և անհրաժեշտության դեպքում նաև 

տարածել, այս դեպքում բացակայությունը դասից հետ մնալու պատճառ չի դառնում։ 

Սակայն սրան զուգահեռ նվազում է կենդանի շփումը ուսուցչի և 

համադասարանցիների միջև, ինչը կարող է հանգեցնել սոցիալիզացիայի ընթացքում 

բարդությունների առաջացման։ Բացի դրանից շատ աշակերտներ ունեցող 

ընտանիքում կարող է լինել տեխնիկայի խնդիր, ինչպես նաև տանը ընտանիքի 

անդամների անցուդարձի պատճառով սովորողի ուշադրության շեղում։ Այս 

թերությունների մի մասը հաղթահարելու համար սկսեցին համատեղել հեռավար 

ուսուցումը առկա ուսուցման հետ, արն անվանվեց հիբրիդային։ Հիբրիդային դասերը 

կազմակերպվում են շաբաթվա մի քանի օր հեռավար և մյուս օրերը առկա 

համակարգով։ Դասարանները խմբերի են բաժանվում  և շաբաթվա ընթացքում 

փոխարինելուվ միմյանց, հաճախում դասի։ Այնուհետև միայն առկա ուսուցում 

ընտրվեց, սակայն փոքր խմբերով և միմյան փոխարեինելով, արդյունքում մեկ 

                                                             
24 Նարեկ Մանուկյան, հեռավար կրթություն կորոնավիրուսի օրերին, 

https://www.evnreport.com/%D5%B0%D5%A1%D5%B5%D5%A5%D6%80%D5%A5%D5%B6/https-www-

evnreport-com-raw-unfiltered-distance-education-in-times-of-coronavirus-1 , 12.07.2022 

https://www.evnreport.com/%D5%B0%D5%A1%D5%B5%D5%A5%D6%80%D5%A5%D5%B6/https-www-evnreport-com-raw-unfiltered-distance-education-in-times-of-coronavirus-1
https://www.evnreport.com/%D5%B0%D5%A1%D5%B5%D5%A5%D6%80%D5%A5%D5%B6/https-www-evnreport-com-raw-unfiltered-distance-education-in-times-of-coronavirus-1

աշակերտին հատկացվող ժամաքանակը կիսվում է և առաջանում է ծրագրից հետ 

չընկնելու խնդիր։ դասի ընթացքում միավորելով և խտացնելով թեմաները՝ 

ուսուցիչները փորձում են լուծել այդ խնդիրը, սակայն դրանից տուժում է դասի 

արդյունավետությունը։ Հեռավար ուսուցման կազմակերպման ձևերը, մեթոդները 

այսօր մշակվում են և դեռ վերջնական չեն։  

Այսպիսով տեսնում ենք, որ դաս-դասարանային հակամարգը որպես 

կրթության կամակերպման հիմնական ձև, բավական ճկուն է և 

անընդհատփոխակերպվում ու զարգացվում է մանկավարժների կողմից։  

 

 

 

 

 

 

 

 

 

 

 

 

ԵԶՐԱԿԱՑՈՒԹՅՈՒՆ 

Ուսուցումը ուսուցչի և աշակերտի գործունեության երկկողմանի գործընթաց է, որն 

ուղղված է գիտելիքների, հմտությունների և կարողությունների համակարգի 

գիտակցված և կայուն տիրապետմանը, որի ընթացքում իրականացվում է մտավոր 

ունակությունների և ճանաչողական հետաքրքրությունների զարգացում, 

իրականացվում է ճանաչողական գործունեության մեթոդների յուրացում և 

ձևավորվում է գիտական աշխարհայացք: Ուսուցման արդյունավետությունը 

կախված է նախ և առաջ նրա կազմակերպման ձևերից, որոնք տարբեր 

ժամանակներում տարբեր են եղել և անընդհատ զարգանալով, փոփոխվում են նաև 

մեր օրերում։ Աշխատանքում անդրադարձել ենք ուսուցման կազմակերպման 

հետևյալ ձևերին։ 

 Անհատական 

 Ահատական-խմբային 

 Խմբային կամ կոլեկտիվ 

 Դաս-դասարանային համակարգ  

 Բել-Լանկաստերիան համակարգ 

 Բատավյան համակարգ 

 Մանհեյմի համակարգ 

 Դալտոն-պլան  

 Լյորդ Տրամպի պլան 

Համեմատելով և վեր հանելով  համակարգերի առավելություններն ու 

թերությունները հասկանում ենք, որ իդեալական համակարգ դեռ չկա, դրանցից 

յուրաքանչյուրը զարգացման և բարելավման կարիք ունի։ Սակայն առկա 

համակարգերից առանձնանում է Յան Կոմենսկու առաջ քաշած դաս-դասարանային 

համակրգը, որն այսօր ամենալայն տարածումն ունի և իրականացվում է աշխարհի 

շատ երկրներում։  

Այս ճկուն համակարգին տրվող ժամանակակից պահանջները բավական շատ են և 

մանկավարժները համապատասխանեցնում են դասը ցանկացած նոր պահանջի։ Դրա 

ապացույցն է համաճարակի պայմաններում դասերի կազմակերպման ձևի 

փոփոխությունը՝ ըստ հեռավորության, որի արդյունքում առաջացան հեռավար և 

հիբրիդային ուսուցման ձևերը։   

